
Grŵp Trawsbleidiol ar Faterion yn ymwneud â Phobl Fyddar | Cofnodion 

Dydd Mawrth, 12:15pm, 17 Tachwedd 2020 – Trwy Zoom 

 

Yn bresennol 

Dai Lloyd AC - Cadeirydd 
Mark Isherwood - AS 

Callum Mclean – Cyngor Cymru i Bobl Fyddar (Ysgrifenyddiaeth, Cymryd Cofnodion) 

Debbie Thomas - Pennaeth Polisi a Dylanwadu, Y Gymdeithas Genedlaethol i Blant Byddar Cymru 

Karen Robson - Cyfarwyddwr, RNID 

Michael Britland – Rheolwr Gwasanaethau Cymunedol, Cyswllt Clyw/ Hearing Dogs for Deaf People 

Michelle Fowler – Cydgysylltydd Eiriolaeth, Cymdeithas Pobl Fyddar Prydain 

Miriam Grimshaw – Cynorthwy-ydd Personol, Deaf Hub Wales 

Nicola George - Therapydd Clyw, Bwrdd Iechyd Lleol Caerdydd a’r Fro 

Nigel Williams - South Wales Cochlear Implant Support Group 

Steven Emery – Rheolwr, Deaf Hub Cymru 

Tracey Bancroft – Cymorth Codi Arian, Deaf Hub Wales 

 

Cymorth cyfathrebu 

Hilary Maclean – Adroddwr Lleferydd i Destun 
Cathryn McShane - Dehonglydd Iaith Arwyddion Prydain 

 

Ymddiheuriadau 

Louise McGrath - Prif Swyddog Gweithredol, Cyngor Cymru i Bobl Fyddar 

Sarah Thomas – Pennaeth Gwasanaeth, COS 

Anthony Evans – Dehonglydd, Gweithwyr Proffesiynol Iaith Weledol 

 

 

Croesawodd y Cadeirydd bawb i'r cyfarfod ac ymddiheurodd am yr angen i adael yn ystod y cyfarfod 

gan fod ganddo gyfarfod gyda'r gweinidog iechyd am 12:30pm. Yna gwahoddodd Debbie Thomas i 

gyflwyno'r eitem gyntaf ar yr agenda. 

 

Y wybodaeth ddiweddaraf gan y Gymdeithas Genedlaethol i Blant Byddar – 

Diwygiadau i Anghenion Dysgu Ychwanegol a Covid-19 

Dechreuodd Debbie drwy adrodd ar gynlluniau Llywodraeth Cymru ar gyfer lansio'r diwygiadau 

Anghenion Dysgu Ychwanegol ym mis Medi 2021. Yna trafodwyd trafferthion posibl yn ymwneud â 

hyn megis drafft o'r diwygiadau a welwyd ddiwethaf gan y Gymdeithas Genedlaethol i Blant Byddar 

yn ystod mis Mawrth 2019 pan gafodd ei ryddhau ar gyfer ymgynghori arno, ond nid ymatebwyd eto 

i'r materion a godwyd yn ystod y cyfnod hwnnw. Roedd materion eraill yn cynnwys manylion 

cymhwysedd, gan fod llythyren y gyfraith yn nodi y byddai unrhyw un ag anabledd sy'n llesteirio 

neu'n atal mynediad i addysg yn gymwys ar gyfer Cynllun Datblygu Unigol, fodd bynnag, mae Debbie 

wedi clywed gan arweinwyr trawsnewid rhanbarthol ac eraill eu bod yn rhagweld mai dim ond i'r 

rhai ag anghenion cymhleth y rhoddir Cynllun Datblygu Unigol, gan eu bod o’r farn na fyddai'r rhai a 

gaiff addasiadau rhesymol o dan y Ddeddf Cydraddoldeb yn gymwys i gael Cynllun Datblygu Unigol. 

Mae'r Gymdeithas Genedlaethol i Blant Byddar wedi gofyn am gyngor cyfreithiol gan nifer o 

ffynonellau a dywedwyd wrtho fod y rhain yn wir yn bethau ar wahân, ac y dylai unrhyw blentyn 

sydd â nam ar ei glyw gael mynediad at Gynllun Datblygu Unigol, waeth beth fo'r addasiadau 

rhesymol a wneir.  

Maent wedi codi hyn gyda'r Gangen Anghenion Dysgu Ychwanegol, ond nid ydynt wedi cael ymateb 

priodol eto, efallai oherwydd y pandemig. Cynigiodd Debbie ddrafftio llythyr i'w anfon ar ran y grŵp 

hwn at y gangen Anghenion Dysgu Ychwanegol gan eu bod yn ofni na fydd yr ymatebion i'r cod drafft 

yn cael eu newid mewn pryd.  

 

Rhoddodd Debbie y wybodaeth ddiweddaraf i'r grŵp hefyd am becyn cymorth newydd y 

Gymdeithas Genedlaethol i Blant Byddar a gaiff ei lansio cyn bo hir o dan yr enw 'fy nyfodol' a fydd 

yn canolbwyntio ar gynorthwyo pobl ifanc fyddar i'r gweithle, a chael gwybod am eu hawliau yn y 

gweithle, soniwyd hefyd fod eu llinell gymorth yn dal i fod ar gael yn ystod y cyfnod hwn.  

 

Yn olaf, cododd Debbie bryderon ynglŷn â'r posibilrwydd o wneud masgiau wyneb yn orfodol mewn 

ysgolion uwchradd, a nodi er eu bod yn gwerthfawrogi’r pryder iechyd y cyhoedd, mae angen pwyso 

am asesiadau unigol a sut y gellir gwneud addasiadau rhesymol mewn dosbarthiadau sy'n cynnwys 

plant byddar.  

 

Canllawiau Gorchudd Wyneb – Karen Robson, RNID 

Cyflwynodd Karen ei hun fel cyfarwyddwr dros dro RNID (Action on Hearing Loss gynt) a thrafododd 

y ffaith bod enw'r sefydliad wedi cael ei newid yn ddiweddar i adlewyrchu eu diben yn well.  

Dechreuodd drwy sôn am gyfarfod y diwrnod cynt gyda swyddogion Llywodraeth Cymru, lle'r oedd 

un ohonynt wedi cyflwyno rhai newidiadau i ganllawiau masg wyneb Llywodraeth Cymru. 

Ychwanegwyd eglurder at yr adran ynghylch eithriadau masg, megis pe baech yn cyfathrebu â 

rhywun oedd angen darllen gwefusau, ac nad oedd unrhyw orchuddion wyneb clir ar gael, gan nodi 

hefyd fod gorchuddion wyneb clir yn cael eu cydnabod i fod yn ddefnyddiol i bobl ag anghenion 

cyfathrebu ychwanegol, er bod ganddynt eu cyfyngiadau. Nodwyd adran ychwanegol ganddynt 

hefyd a gaiff ei chreu yn y canllawiau sy'n cynnwys staff iechyd a gofal cymdeithasol a defnyddio 

gorchuddion wyneb clir, y bydd Nicola yn ehangu ar hyn yn ddiweddarach. Ychwanegwyd hefyd bod 

Llywodraeth y DU wedi prynu nifer fawr o fasgiau wyneb clir a ddosbarthwyd ym mis Awst 2020 ar 

draws y 4 gwlad. Yng Nghymru dyrannwyd y rhain i ddarparwyr y GIG a gofal cymdeithasol a 

gweithwyr awdurdodau lleol. Nodwyd mai dim ond mewn lleoliadau proffesiynol y byddai masgiau 

o'r fath ar gael am y tro, oherwydd y gost a'r profion diogelwch. 

Mae Karen hefyd wedi gofyn i Lywodraeth Cymru godi ymwybyddiaeth cleifion o'r argaeledd a'r 

opsiwn i wneud cais i orchudd wyneb clir gael ei wisgo yn ysgod apwyntiad. Ychwanegwyd na fyddai 

llawer o gleifion yn debygol o fod yn ymwybodol bod masgiau o'r fath yn bodoli ac mae Karen yn 

credu bod problem cyfathrebu o ran y llywodraeth. Enghraifft o hyn hefyd fyddai, er enghraifft, pe 

bai unigolyn Byddar yn siopa a bod cynorthwyydd siop yn gwisgo masg, gall y person byddar ofyn i'r 

masg gael ei ostwng am eiliad wrth gyfathrebu, gan y byddai'n addasiad rhesymol, fodd bynnag gan 

nad yw hyn wedi'i nodi'n glir yn y canllawiau, mae'n achosi problemau ac aflonyddwch ymhlith 

gweithwyr lletygarwch a phobl fyddar. 

(Bu'n rhaid i'r Cadeirydd Dai Lloyd adael y cyfarfod – cadeiriwyd gweddill y cyfarfod gan Callum 

Mclean) 

 

 

 

 

 

Cyflwynodd Nicola ei hun, ac ychwanegodd fod adran Awdioleg y GIG wedi cael 88 o fasgiau am 

ddim, ac wedi prynu 432 o fasgiau at hynny (18 blwch, 24 masg i bob blwch). Mae'r masgiau yn £80 y 

blwch ac ar gyfer defnydd sengl. Yna dangosodd Nicola fasg clir i'r grŵp (ni chafodd y gorchudd 

amddiffynnol ar y mwgwd ei dynnu fel y gellir ei ddefnyddio yn y dyfodol a pheidio â chael ei 

wastraffu).  Nododd hefyd nad yw'r masgiau ar gontract y GIG a bod yn rhaid eu prynu gan y cwmni 

cyflenwi yn uniongyrchol, sydd yn ei dro yn golygu y byddai angen i bob clinig ar wahân i dîm 

mewnblaniad cochlear asesu lefelau clyw claf a barnu a ddylid defnyddio masg clir oherwydd ei gost 

uchel a'i argaeledd isel. Ychwanegodd Nicola hefyd eu bod yn cael ac yn casglu adborth gan fod 

cleifion wedi cael ymateb cadarnhaol i'r masgiau hyn. Mae Nicola yn gobeithio y bydd hyn yn 

ychwanegu’r pwysau sydd ei angen ar y llywodraeth i ystyried gostwng cost y masgiau a fyddai, yn ei 

dro, yn golygu bod y masgiau ar gael ym mhob un o adrannau eraill y GIG ar gyfer cleifion sydd ag 

apwyntiadau ar gyfer popeth nad yw'n gysylltiedig â'u clyw hefyd. Y gobaith wedyn fyddai i'r masg 

fod ar gael i'w hysbysebu ac i gleifion allu gofyn i staff wisgo un pe bai angen. 

Diolchodd Karen i Nicola am ei chyfraniad fel defnyddiwr uniongyrchol a phrofi'r masgiau clir a 

cyfathrebu â phobl fyddar. 

 

Dywedodd Nigel ei fod wedi bod i’r Clinig Mewnblaniad Cochlear yn ddiweddar yn Ysbyty Athrofaol 

Cymru yng Nghaerdydd a bod y masgiau clir yn cael eu defnyddio gan staff bryd hynny, 

ychwanegodd eu bod yn hynod o ddefnyddiol, ac ychwanegodd ei fod wedi prynu rhai masgiau clir ei 

hun ar-lein. 

Atebodd Karen bod yn rhaid i ni fod yn ymwybodol o ba fasgiau clir sy'n cael eu prynu gan unigolion, 

gan fod rhai yn ymddangos yn debyg ond nad ydynt wedi cael eu cymeradwyo i'w dosbarthu i 

amgylchedd clinigol meddygol, ac ychwanegodd bod posibilrwydd y caiff adran Cwestiynau Cyffredin 

ei hychwanegu at yr adran gorchuddion clir o ganllawiau'r llywodraeth.  

 

Diolchodd Debbie i Nicola am eu dangos ac i Karen am ei phwyntiau. Yna ychwanegwyd mai 

safbwynt y Gymdeithas Genedlaethol i Blant Byddar ar y masgiau clir yw nad ydynt mewn sefyllfa i 

gymeradwyo unrhyw frand neu fath yn benodol, ond eu bod yn annog Llywodraeth Cymru i barhau i 

ymchwilio i'r holl opsiynau sydd ar gael, gan mai gorau po fwyaf o’r masgiau gradd briodol sydd ar 

gael. 

Ychwanegodd Debbie wedyn y byddai'n anfon e-bost at Callum gyda’r pwyntiau yr hoffai i’r 

canllawiau newydd gyfeirio atynt, megis addysg a defnyddio masgiau wyneb clir yn ogystal â 

phwysigrwydd asesiadau a gweithio gydag athrawon pobl fyddar, plant byddar a'u teuluoedd. 

Ychwanegodd hefyd eu bod wedi cael gwybod y gallai fod angen gostwng y masgoai clir o hyd mewn 

rhai amgylchiadau, er mwyn cyfathrebu gan eu bod yn gallu pylu sŵn, ond y byddent yn dal i hoffi 

hyrwyddo defnyddio’r masgiau a’u hargaeledd yn gyffredinol. 

Cyflwynodd Michelle ei hun a chwestiynu'r defnydd o fasgiau gyda dehonglwyr BSL mewn ysbytai a 

beth yw'r canllawiau ar eu cyfer. 

Atebodd Nicola drwy gyfeirio at ddefnydd gorfodol gorchuddion wyneb y tu mewn i adeiladau 

cyhoeddus, yng nghanllawiau'r llywodraeth, ac felly dylai unrhyw ddehonglydd gael masg wyneb 

beth bynnag, ond pe bai dehonglydd yn bresennol a bod angen masg clir o hyd, gallai'r adran 

ddarparu un ar gyfer y dehonglydd, ond bydd hyn yn amrywio o unigolyn i unigolyn ac ni fyddai'n 

ateb pendant i bawb. Soniwyd hefyd fod dyluniad y masg yn annifyr i rai a'r posibilrwydd o niwlo’r 

masg, yn dibynnu ar faint y foch. Mae'n erfyn ar y llywodraeth i gefnogi cyfleoedd entrepreneuraidd 

ar gyfer dyluniadau masg amgen. 

 

Dywedodd Mark Isherwood AC wrth y grŵp ei fod wedi codi hyn yn y siambr ar 15 Medi 2020 a 

chyfeiriodd at ymateb gan y Gweinidog Iechyd Vaughan Gething, a nododd y byddai pob bwrdd 

iechyd yn derbyn 13 blwch o 24 masg ac y gofynnir iddynt roi adborth i'r Adran Iechyd & Gofal 

Cymdeithasol yn Lloegr wedyn. Mae’n debyg y cynhaliwyd arolwg hefyd ym mis Hydref eleni a oedd 

yn cynnwys yr adborth a gafwyd. Ychwanegodd Mark y gallai fod yn ddoeth i'r grŵp ysgrifennu at y 

gweinidog yn gofyn am y wybodaeth ddiweddaraf. Ychwanegodd bod lleoliadau iechyd ac addysg yn 

flaenoriaeth gan fod y masgiau wyneb yn fwy ar gyfer y bobl y mae unigolion sydd â nam ar eu clyw 

yn cyfathrebu â hwy yn hytrach na'r unigolion eu hunain.  

 

Briffs Covid-19 a Mynediad – Anthony Evans, Dehonglydd BSL 

Cafodd Callum neges gan Tony yn dweud na fyddai ar gael ar gyfer y cyfarfod gan fod ganddo 

gyfarfod munud olaf, ond roeddem wedi anfon ei bwyntiau at Callum ar e-bost, a ddarllenodd hwn 

i'r grŵp.  

Roedd y neges yn nodi sut yr ymatebodd Llywodraeth Cymru yn gyflym i'w gais bod y sesiynau briffio 

coronafeirws yn cynnwys Dehonglydd BSL, ac er bod rhai trafferthion ar y cychwyn oherwydd nifer y 

bobl a ganiatawyd yn yr ystafell a nifer o ddarlledwyr yn defnyddio'r un llif, mae, ar y cyfan, fodd 

bynnag, wedi bod yn llwyddiant. 

Roedd Tony hefyd wedi sylwi, os ydych yn gwylio'r darllediadau drwy'r BBC, ITV neu'r Cyfryngau 

Cymdeithasol ac ati, unwaith y dangosir y sleidiau a'r ystadegau, nad yw'r dehonglydd ar y sgrin 

mwyach ac felly nid oes cyd-destun i bobl fyddar sy'n gwylio'r hyn y mae'r delweddau'n ei ddangos, 

hefyd ar rai achlysuron nid yw'r newyddiadurwyr sy'n siarad yn cael eu dangos i'r camera ac felly ni 

fyddai'n hysbys i'r bobl fyddar sy'n gwylio pwy fyddai'n siarad ar y pryd. Yn ei neges, gwahoddodd 

Tony awgrymiadau gan y grŵp ynghylch sut y gall darlledwyr wella ar y mater hwn. 

Gwahoddodd Callum unrhyw sylwadau neu gwestiynau 

 

Nododd Michelle bod rhai o'r agweddau y cyfeirir atnynt wedi'u gwella, megis bod gohebwyr yn 

gofyn cwestiynau a’r dehonglydd yn dal i fod yn weladwy, ond mae'n tynnu sylw at y drafferth 

ynghylch pan ddangosir graffiau neu ystadegau ar y sgrin, bod y cyflwyniad yn cuddio'r dehonglwyr, 

gyda llawer o bobl fyddar yn colli llawer o’r wybodaeth a gyflwynir, ac awgrymodd y dylid cynnwys y 

dehonglydd yng nghornel y sgrin fel y mae pan fydd newyddiadurwyr yn siarad a gyda’r camera’n 

canolbwyntio arnynt.  

 

Cyflwynodd Steve ei hun a dweud ei fod yn llawer gwell ganddo, wrth wylio'r newyddion, pan fydd 

dehonglydd yno'n gorfforol, yn fyw gyda'r siaradwr lle bynnag y bo modd. 

Gwahoddodd Callum gwestiynau neu sylwadau pellach gan y grŵp a dywedodd y byddai'n codi'r 

mater o hygyrchedd darlledu gyda Dai/ y rhai dan sylw yn ogystal ag ymateb i Tony yn rhoi’r 

wybodaeth ddiweddaraf iddo ynghylch sylwadau/ arsylwadau'r grŵp, yn ogystal â gwybodaeth goll 

wrth symud i graffiau ar y sgrin.  

 

Dywedodd Michelle wrth y grŵp bod y BDA wedi gwneud cyfieithiadau rheolaidd wedi'u hanelu at y 

gymuned fyddar ar draws pob lefel iaith, gan nad yw rhai pobl fyddar ar lawr gwlad yn deall y 

wybodaeth yn uniongyrchol, efallai, ac mae cael gafael ar y wybodaeth bwysig mewn fideos byr, 

cryno 5 munud wedi bod yn ddefnyddiol iawn.  

Dyweodd Callum pa mor ddefnyddiol oedd hyn a gofynnodd a allai Cyngor Cymru i Bobl Fyddar 

helpu i roi gwybod am fodolaeth y fideos hyn, ac ymatebodd Michelle bod y crynodebau hyn yn cael 

eu llwytho i Grŵp Gwybodaeth Pobl Fyddar Cymru ar Facebook, yn ogystal â grŵp WhatsApp ar 

gyfer y rhai nad ydynt yn defnyddio Facebook. 

 

Unrhyw faterion eraill 

Diolchodd Debbie i Callum am drefnu'r cyfarfod, a gofynnodd pryd y byddai'r cyfarfod rhithwir nesaf 

yn cael ei gynnal, gan fod llawer o bethau newydd yn effeithio ar unigolion byddar ac aelodau ein 

sefydliadau a gofynnodd a fyddai'n bosibl cael cyfarfodydd i ddilyn yn gyflymach/gyda bwlch byrrach 

nag arfer er mwyn gallu trafod yr holl bwyntiau sy'n newid yn barhaus a gan nad oes angen archebu 

lle ffisegol na chwrdd ynddo bellach, gan ei bod yn ymwybodol bod rhai grwpiau trawsbleidiol eraill 

yn cwrdd yn amlach yn ystod y cyfnod hwn. 

Cytunodd Callum, gan ategu y byddai'n cysylltu â swyddfa Dai i drefnu dyddiadau'r ddau neu dri 

chyfarfod nesaf ymlaen llaw o fewn rhyw ddau fis yn hytrach na phob chwarter yn ôl yr arfer, gan y 

byddai angen trafod pethau'n gynt yn hytrach nag yn hwyrach o gofio pa mor gyflym y mae'r 

amgylchedd yn newid ar hyn o bryd.  

 

Ychwanegodd Michelle fod defnyddio Zoom yn ddefnyddiol iawn gan ei bod yn ei ystyried ei fod yn 

fwy defnyddiol i bobl Fyddar, na Microsoft Teams, a ddefnyddiwyd ganddi yn y gorffennol.  

 

Gofynnodd Karen, fel aelod newydd i'r grŵp, beth fyddai'r broses ar ôl cau'r cyfarfod, ac eglurodd 

Callum y broses y byddai'r cofnodion a'r camau gweithredu yn cael eu cymryd a'u trosglwyddo i Dai 

ar ran y grŵp. Dywedodd Callum hefyd y byddai Karen yn cael ei hychwanegu fel aelod parhaol o'r 

grŵp ac y byddai'n cael hysbysiad o ddyddiadau newydd y cyfarfodydd yn ogystal â chopïau o'r 

cofnodion. 

 

Cyflwynodd Michael ei hun a rhannu sefyllfa gyda'r grŵp, lle'r oedd ei riant mewn cartref preswyl yn 

ddiweddar, ac y caniatawyd i Michael ymweld ag ef, ac roedd y rhiant yn darllen gwefusau felly 

roedd Michael ei hun yn defnyddio masg clir. Fodd bynnag, roedd yn bryderus ynghylch y  gofod ar 

ochrau'r masg a'r diffyg amddiffyniad y gallai fod yn ei roi i eraill yn yr ystafell. A nododd fod wyneb 

ei wraig yn llai ac felly roedd y gofod rhwng y masg yn fwy iddi hi. Fodd bynnag, cyn iddynt gael 

ymweld â'i riant, roedd yn teimlo wedi ynysu yn y cartref preswyl gan fod yn rhaid i'r staff, er eu bod 

yn ofalgar iawn, wisgo masgiau wyneb nad oeddent yn glir, gan olygu eu bod yn methu cyfathrebu, 

ond roedd y masgiau clir yn helpu yn ystod wythnosau olaf yr unigolyn. 

Dywedodd Karen ei bod wedi gofyn i'r gweinidog i ddechrau i ble roedd y swp o fasgiau clir yn mynd, 

ac a oedd rhai yn cael eu dyrannu i gartrefi gofal/ beth oedd y meini prawf ar gyfer dyrannu. Fel y 

mae hi wedi deall, ni chafodd unrhyw rai eu treialu mewn cartrefi gofal. Fel sefydliad, mae ganddynt 

wasanaethau gofal a chymorth yn gweithio gyda phobl fyddar sydd mewn gofal preswyl, ac mae'r 

ymdeimlad o unigedd yn ffactor mawr iawn ac yn fater hollbwysig.  

 

 

 

Diolchodd Callum i'r grŵp am ddod i'r cyfarfod a daeth y cyfarfod i ben. 

 

 

 

 

CAMAU GWEITHREDU o'r cyfarfod heddiw: 

➢ Callum Mclean: 

o Cysylltu â'r Gweinidog Iechyd ynghylch: adborth ac arolwg am y masgiau clir ar ran y 

Grŵp Trawsbleidiol 

o Cysylltu â Tony/Dai ynghylch: Dehonglydd BSL yn y briffiau Covid – bod yn weledol 

yn ystod sleidiau ac ati. 

o Rhannu Tudalen Grŵp Gwybodaeth Pobl Fyddar Cymru i Facebook Cyngor Cymru i 

Bobl Fyddar 

o Cysylltu â swyddfa Dai ynghylch: trefnu dyddiadau’r Grŵp Trawsbleidiol ar gyfer y 

dyfodol drwy Zoom a chynyddu amlder i bob 2 fis 

o Ychwanegu Karen at y rhestr bostio ar gyfer pob dyddiad y Grŵp Trawsbleidiol yn y 

dyfodol 

➢ Debbie Thomas:  

o Anfon e-bost o lythyr drafft Anghenion Dysgu Ychwanegol ar ran y grŵp. Anfon at 

Dai i’w lofnodi a’i anfon wedyn at y gweinidog perthnasol 

o Anfon e-bost o’r pwyntiau yr hoffent eu hychwanegu at ganllawiau newydd ynghylch 

masgiau wyneb a’u defnyddio mewn addysg at Callum 

 

  


